L 340/396 1I-Gurnal Uffi¢jali tal-Unjoni Ewropea 24.9.2021

RIZOLUZZJONI (UE) 2021/1639 TAL-PARLAMENT EWROPEW
tad-29 ta’ April 2021

li tinkludi lkummenti 1i jaghmlu parti integrali mid-dec¢izjoni dwar il-kwittanza ghall-
implimentazzjoni tal-bagit tal-Awtorita Ewropea tal-Assigurazzjoni u l-Pensjonijiet tax-Xoghol
ghas-sena finanzjarja 2019

IL-PARLAMENT EWROPEW,

— wara li kkunsidra d-decizjoni tieghu dwar il-kwittanza ghall-implimentazzjoni tal-bagit tal-Awtorita Ewropea tal-
Assigurazzjoni u I-Pensjonijiet tax-Xoghol ghas-sena finanzjarja 2019,

— wara li kkunsidra l-Artikolu 100 u l-Anness V tar-Regoli ta’ Procedura tieghu,
— wara li kkunsidra l-opinjoni tal-Kumitat ghall-Affarijiet Ekonomic¢i u Monetarji,
— wara li kkunsidra r-rapport tal-Kumitat ghall-Kontroll tal-Bagit (A9-0079/2021),

A. billi, skont id-dikjarazzjoni tad-dhul u l-infiq taghha ('), il-bagit finali tal-Awtorita Ewropea tal-Assigurazzjoni u I-
Pensjonijiet tax-Xoghol ("l-Awtorita") ghas-sena finanzjarja 2019 kien jammonta ghal EUR 27 138 027,61, li jfisser
zieda ta’ 7,66 % meta mqabbel mal-2018; billi l-Awtorita hija ffinanzjata minn kontribuzzjoni mill-Unjoni
(EUR 10 083 336, li tirrapprezenta 37,16 %) u minn kontribuzzjonijiet mill-awtoritajiet supervizorji nazzjonali tal-
Istati Membri (EUR 17 054 691,61, jigifieri 62,84 %);

B. billi I-Qorti tal-Awdituri (il-"Qorti"), fir-rapport taghha dwar il-kontijiet annwali tal-Awtorita Ewropea tal-Assigurazz-
joni u l-Pensjonijiet tax-Xoghol ghas-sena finanzjarja 2019 (“ir-rapport tal-Qorti"), issostni li ghandha fil-pussess
taghha accertamenti ragonevoli li I-kontijiet annwali tal-Awtorita huma affidabbli u li t-tranzazzjonijiet ta’ bazi
huma legali u regolari;

Gestjoni bagitarja u finanzjarja

1. Jinnota bapprezzament li l-isforzi ta’ monitoragg bagitarju matul is-sena finanzjarja 2019 irrizultaw frata ta’
implimentazzjoni tal-bagit ta’ 100 %, simili ghall-2018; jinnota, barra minn hekk, li r-rata ta’ ezekuzzjoni tal-
approprjazzjonijiet ta’ pagament kienet ta’ 85,63 %, li tirrapprezenta zieda ta’ 0,15 % meta mqabbla mal-2018;

2. Jinnota li, skont ir-rapport tal-Qorti, id-dokumenti tal-bagit tal-2019 ma jiddeskrivux bis-shih kif gew ikkalkulati I-
kontribuzzjonijiet tal-awtoritajiet kompetenti nazzjonali (NCAs) tal-Unjoni u tal-Membri tal-EFTA u li l-valur stmat
tal-kontribuzzjonijiet tal-NCAs ghall-kontribuzzjonijiet tal-pensjonijiet ta’ min ihaddem imhallsa minn min ihaddem
ma giex aggustat ghall-ammont reali fl-2019, li rrizulta fkontribuzzjoni oghla minn dik mehtiega; jinnota, mir-
risposta tal-Awtorita, li r-regolament fundatur taghha (partikolarment I-Artikolu 62) jiddetermina l-iskema ta’ finan-
zjament ghall-kontribuzzjonijiet tal-Unjoni u tal-NCAs, mahduma skont fattur ta’ ponderazzjoni definit, u li ¢-¢ifri
reali tal-pensjoni jkunu maghrufa biss fDicembru u b’hekk iz-zmien disponibbli sa tmiem is-sena mhuwiex bizzejjed
biex tithejja emenda bagitarja biex jigi rifless l-ammont reali;

3. Jinnota li, skont ir-rapport tal-Qorti, il-percentwal ta’ kontribuzzjonijiet ghall-NCAs u 1-Unjoni mhuwiex konsistenti
mal-kontribuzzjonijiet maghmula f1-2017 (I-Unjoni 37,16 % u I-NCAs 62,84 %) u s-surplus mill-2017 tqassam fl-
2019 (I-Unjoni 40 % u -NCAs 60 %); jinnota, mir-risposta tal-Awtorita, li r-regolament fundatur taghha jiddeter-
mina l-iskema ta’ finanzjament ghall-Unjoni (40 %) u ghall-NCAs (60 %) izda, madankollu, minhabba kalkolu
zbaljat, fl-2017 u 1-2019 il-percentwal totali ghall-irkupru minghand 1-NCAs kien akbar minn dak tal-Unjoni;
jinnota li I-Awtorita rrimborzat is-surplus bagitarju kollu tal-2017 lill-Unjoni u din hallsitu lura lill-Awtorita fl-
2019, bl-applikazzjoni tal-iskema originali ta’ finanzjament ta’ 40/60; jistieden lill-Awtorita ttejjeb il-politiki tar-
rappurtar taghha biex jigu evitati inkonsistenzi sostanzjali fil-futur;

(1) GUC 391, 18.11.2019, p. 29.

Prestazzjoni

4. Jinnota b’'sodisfazzjon li I-Awtorita tuza certi mizuri, bhal indikaturi ewlenin tal-prestazzjoni, biex tivvaluta l-valur
mizjud ipprovdut mill-attivitajiet taghha, u mizuri ohra biex ittejjeb il-gestjoni tal-bagit taghha, bhal ghadd medju ta’
rispondenti ghall-konsultazzjonijiet pubblici rilevanti dwar suggetti relatati mal-harsien tal-konsumatur u rata ta’
implimentazzjoni tal-bagit ta’ 99 %; jinnota b’sodisfazzjon li l-Awtorita lahqet il-mira taghha ghall-indikaturi
ewlenin tal-prestazzjoni kollha;

5. Jinnota li 91 % tal-programm ta’ hidma tal-Awtorita — inkluzi 303 prodotti u servizzi differenti — twasslu b’success
u li fid-9 % 1i jifdal kien hemm dewmien minuri minhabba I-prijoritizzazzjoni ta’ talbiet ohra aktar urgenti,
dipendenzi fuq partijiet esterni u tibdil fir-rekwiziti;

6. Jinnota li I-Awtorita qed tissostitwixxi s-sistema elettronika tal-gestjoni tar-rizorsi umani attwali taghha b'Sysper,
ipprovduta mill-Kummissjoni; jirrikonoxxi li I-Awtorita se tibbenefika minn inqgas spejjez, efficjenza u sinergiji;
jinnota li d-dewmien marbut mad-dags tal-progett gie solvut u li dan kien mistenni jigi implimentat fI-2020;
jistieden lill-Awtorita tirrapporta lura ghand l-awtorita tal-kwittanza dwar ir-rizultati konkreti miksuba fdan ir-
rigward;

7. Jinnota b’sodisfazzjon li l-Awtorita hija proattiva fl-identifikazzjoni ta’ opportunitajiet ghal effi¢jenza u sinergiji ma’
agenziji ohra, b’'mod partikolari mal-Awtorita Bankarja Ewropea u l-Awtorita Ewropea tat-Titoli u s-Swieq, permezz
tal-Kumitat Kongunt tal-Awtoritajiet Supervizorji Ewropej u permezz ta’ proceduri ta” akkwist kongunt; jilga’ l-ahbar
li l-Awtorita hadmet ma’ agenziji ohra dwar oqsma relatati mal-FinTech, l-innovazzjoni u r-reziljenza cibernetika;
iheggeg bil-qawwa lill-Awtorita biex, b’'mod attiv, tipprova tikseb kooperazzjoni akbar u usa’ mal-agenziji kollha tal-
Unjoni;

8. Jinkoraggixxi lill-Awtorita tahdem favur id-digitalizzazzjoni tas-servizzi taghha, bhala mezz biex tnaqgas il-burok-
razija;

9. Jilga' l-isforzi tal-Awtorita favur regim supervizorju aktar ikkoordinat fis-sistema finanzjarja Ewropea kollha; jissot-
tolinja r-rwol taghha li tizgura suq finanzjarju stabbli, integrat tajjeb, effi¢jenti u sikur; jenfasizza l-importanza tal-
harsien tal-konsumatur fl-Unjoni billi jigu promossi l-ekwita u t-trasparenza fis-suq tal-prodotti u tas-servizzi
finanzjarji, u jistenna bil-herqa li jircievi aggornament dwar il-mizuri li se jittiehdu fdin id-direzzjoni, inkluzi r-
reazzjonijiet ghall-isfidi tad-digitalizzazzjoni tal-ekonomija u l-mizuri ta’ sostenibbilta;

10. Jilga' I-mizuri l-godda tal-Awtorita bil-ghan li jizdied il-harsien tal-konsumatur, inkluzi zjarat bilaterali fil-pajjizi
b'enfasi fuq kwistjonijiet ta’ kondotta, l-appogg lill-awtoritajiet nazzjonali kompetenti u l-izvilupp ta’ pjattaformi ta’
kooperazzjoni li jifftukaw fuq kwistjonijiet transfruntiera sabiex tigi indirizzata l-htiega ta’ supervizjoni aktar mill-
qrib feerti Stati Membri biex bhekk jigu indirizzati l-vulnerabbiltajiet fis-swieq tal-assigurazzjoni u biex il-konsu-
maturi jigu mharsa mill-prattiki ingusti tal-kumpaniji tal-assigurazzjoni multinazzjonali;

11. Jissottolinja d-dmir tas-sistema finanzjarja li tirrispondi b'mod xieraq ghall-isfidi tas-sostenibbilta finanzjarja, il-Patt
Ekologiku Ewropew u l-Ftehim ta’ Parigi;

12. Iqis li, minn meta nholqu, ir-responsabbiltajiet tal-Awtorita zdiedu progressivament; josserva li z-zidiet fil-bagit
ghandhom ikunu gradwali u kontinwi fuq tul ta’ Zzmien, b’'mod parallel maz-zieda fil-kompetenzi; igis li r-respon-
sabbiltajiet futuri li se jirrizultaw, fost l-ohrajn, mill-Istrategija ghall-Finanzi Digitali kif ukoll ir-responsabbiltajiet
inerenti ghall-glieda kontra l-hasil tal-flus jirrikjedu adattament fil-finanzjament tal-Awtorita;

13. Jissottolinja li f'certi kazijiet il-mandati adottati fil-livell 1 tal-legizlazzjoni ma jqisux il-perjodi minimi mehtiega biex
-Awtorita twettaq ix-xoghol necessarju biex tizviluppa u tadotta mizuri tal-livell 2, li jirrizulta fil-htiega ta’ riallo-
kazzjoni tar-rizorsi u jikkawza dewmien fl-implimentazzjoni ta’ certi mizuri;

14. Jinnota li, peress li l-volum tax-xoghol tal-Awtorita qieghed jinbidel dejjem aktar minn kompiti regolatorji ghall-
infurzar u l-applikazzjoni tad-dritt tal-Unjoni, ir-rizorsi bagitarji u tal-persunal iridu jigu riallokati internament;
jirrimarka li ffukar strett fuq il-mandat assenjat mill-legizlatur tal-Unjoni jizgura uzu aktar effettiv u effi¢jenti tar-
rizorsi; igis li hemm bzonn aktar sforzi ftermini ta’ bagit, reklutagg u governanza tal-gestjoni u l-proceduri sabiex
titrawwem konvergenza supervizorja u b’hekk jinghata kontribut ghall-funzjonament tas-suq intern; jenfasizza I-
urgenza li l-Awtorita tinghata bizzejjed rizorsi biex tkun tista’ twettaq il-kompiti assenjati lilha b'mod adegwat u
effi¢jenti;

15. Jemmen li l-Awtorita ghandha tqis l-isfidi digitali -godda u dawk relatati mas-sostenibbilta; iqis li t-twettiq ta’ dawn
l-objettivi stabbiliti u l-integrazzjoni taghhom fil-qafas regolatorju u supervizorju jrid dejjem ikun allinjat mat-tishih
tas-suq, minghajr ma tiddghajjef il-kompetittivita tieghu u minghajr ma jitgieghed piz eccessiv fuq l-atturi tas-sug,
specjalment dawk ta’ dags zghir u medju; jemmen li l-monitoragg tal-implimentazzjoni ta’ dawn l-objettivi ghandu
jkun akkumpanjat minn rizorsi adegwati;

16. Jirrimarka li l-Awtorita, fit-twettiq tal-attivitajiet taghha, trid toqghod attenta ghall-izgurar tal-konformita mad-dritt
tal-Unjoni, ir-rispett tal-principju tal-proporzjonalita bhala principju gwida u l-konformita mal-principji fundamen-
tali li jirregolaw is-suq intern;

17. Jistieden lill-Awtorita tizgura segwitu u implimentazzjoni xierqa tar-rakkomandazzjonijiet tal-Qorti;

18. Jistieden lill-Awtorita tindirizza l-isfidi sistemici fit-tul li jirrizultaw mill-ambjent brata tal-imghax reali baxxa, li
huma partikolarment rilevanti ghal skemi tal-pensjoni ffinanzjati u ghal certi prodotti tal-assigurazzjoni tal-hajja u
prodotti ta’ investiment ibbazati fuq l-assigurazzjoni, u tinvestiga wkoll soluzzjonijiet potenzjali fil-livell tal-Unjoni li
jkunu ta’ benefic¢ju ghall-konsumaturifinvestituri u jizguraw l-istabbilta finanzjarja tal-fornituri tas-servizzi;

19. Jitlob lill-Awtorita tindirizza b'mod proattiv kwistjonijiet ta’ sostenibbilta u eterogeneita tal-iskemi tal-pensjonijiet
iffinanzjati privatament fl-Unjoni b’'mod li jipprotegi lill-konsumaturifinvestituri kif ukoll l-integrita tas-suq;

Politika dwar il-persunal

20. Jinnota li, fil-31 ta’ Dicembru 2019, 98,26 % tat-tabella tal-persunal kienet implimentata, u li kienu nhatru 113-
il agent temporanju minn total ta’ 115-il agent temporanju awtorizzati mill-bagit tal-Unjoni (apparagun tal-112-
il post tax-xoghol awtorizzati f1-2018); jinnota li, barra minn hekk, 36 agent kuntrattwali u 17-il espert nazzjonali
sekondat kienu qed jahdmu mal-Awtorita f1-2019;

21. Jinnota n-nuqqas ta’ bilanc¢ bejn il-generi rrappurtat ghall-2019 fir-rigward tal-karigi manigerjali superjuri (sitt irgiel
u tliet nisa) u l-bord manigerjali (hames irgiel u tliet nisa); jitlob lill-Awtorita tizgura li fil-futur ikun hemm bilan¢
bejn il-generi fil-livell tal-manigment superjuri; jilqa' l-intenzjoni tal-Awtorita li tippubblika lista qasira li tkun
tikkonsisti ftal-anqas mara wahda u ragel wiched ghan-nomina ta’ President taghha; jistieden lill-Awtorita tichu
spunt mill-inizjattivi tal-Bank Centrali Ewropew biex tipproponi programmi interni ghall-promozzjoni tan-nisa u
ghal aktar diversita fost il-persunal taghha; jilqa' r-rapprezentanza geografika tal-persunal fi hdan I-Awtorita;

22. Jinnota, fir-rigward tas-segwitu ghar-rapport tal-Qorti tas-sena precedenti, li l-Awtorita ghadha ma lestietx il-bidla
minn kompiti regolatorji ghal supervizorji u li I-Awtorita ghandha ssahhah ir-rizorsi umani assenjati ghall-kompiti
supervizorji taghha; jinnota li, fl-2021, 1-Awtorita ged tippjana li talloka 59,75 ta’ ekwivalenti full-time (FTEs)
disponibbli ghall-kompiti supervizorji ewlenin; jistieden lill-Awtorita tinforma lill-awtorita ta’ kwittanza bil-progress
maghmul;

23. Jemmen li -Awtorita ghandu jkollha certa flessibbilta fir-reklutagg tal-persunal u l-gestjoni tar-rizorsi taghha, peress
li trid tirrispondi ghall-htigijiet urgenti, precizi u teknici tas-setturi li tissorvelja;

24. Jirrikonoxxi li I-kompozizzjoni tal-bord tas-supervizuri tal-Awtorita tidher adatta ghar-responsabbiltajiet tal-Awto-
rita fdak 1i ghandu xjagsam mat-tfassil tar-regoli, izda mhux dagstant ghar-rwoli supervizorji taghha; itenni t-
thassib tieghu li s-supervizuri nazzjonali ghandhom vuci deciziva fil-korp ta’ tmexxija ewlieni tal-Awtorita, i jfisser
li huma fpozizzjoni li jiddeciedu dwar l-ambitu tal-azzjoni tal-Awtorita fl-evalwazzjoni tal-effikacja taghhom stess
(evalwazzjonijiet bejn il-pari); jenfasizza li n-nuqqgas ta’ rizorsi jimpedixxi lill-Awtorita milli twettaq dmirijietha
bindipendenza mill-Istati Membri (?);

25. Huwa tal-fehma li t-tahlita ta’ esperjenza pubblika-privata li jgib mieghu l-persunal taghha hija ta’ benefic¢ju ghall-
Awtorita; igis li ghandhom jigu esplorati sistemi li jattiraw talent mis-settur privat lejn is-settur pubbliku u viceversa,
bl-implimentazzjoni ta’ salvagwardji minimi ghall-promozzjoni tal-indipendenza taz-zewg setturi; jemmen li I-
implimentazzjoni tar-regoli fdan il-qasam ghandha tkun sorveljata minn korpi komuni tal-Unjoni u ghandha
tqis ic-cirkustanzi specifici ta’” kull kaz;

Prevenzjoni u gestjoni tal-kunflitti ta’ interess u trasparenza

26. Jiehu nota tal-mizuri digd mehuda mill-Awtorita u tal-isforzi kontinwi taghha biex tizgura t-trasparenza, tipprevjeni
u tindirizza I-kunflitti ta’ interess u tipprotegi lill-informaturi; jinnota li l-Awtorita tippubblika registru tal-lagghat
ma’ partijiet ikkoncernati esterni fuq is-sit web taghha; jinnota li fl-2019 gie investigat kaz wiched ta’ kunflitt ta’
interess; jinnota li s-CVs u d-dikjarazzjonijiet ta’ interess ta’ xi whud mill-membri tal-bord tas-supervizuri tal-
Awtorita mhumiex ippubblikati fuq is-sit web tal-Awtorita, u l-istess jghodd ghall-membri tal-bord manigerjali;
jistieden lill-Awtorita tippubblika s-CVs u d-dikjarazzjonijiet ta’ interess tal-membri kollha tal-bord manigerjali u
tinforma lill-awtorita ta’ kwittanza bil-mizuri mehuda fdan ir-rigward;

27. Jinnota l-kummenti tas-snin precedenti dwar il-problema tal-kunflitti ta’ interess li jirrizultaw minn sitwazzjonijiet ta’
"revolving doors" u jishaq fuq il-bzonn ta’ approc¢¢ unifikat fost l-agenziji; jinnota li r-regoli tal-etika tal-Awtorita
gew riveduti u qeghdin quddiem il-Kummissjoni ghall-approvazzjoni; jistieden lill-Awtorita tirdoppja l-isforzi taghha
biex tipprevjeni sitwazzjonijiet ta’ "revolving doors"; jitlob lill-Awtorita tinforma diligentement lill-awtorita ta’
kwittanza dwar l-istatus tat-talba ghall-approvazzjoni tar-regoli tal-etika riveduti;

28. Jistieden lill-Awtorita timplimenta r-rakkomandazzjonijiet tal-Ombudsman Ewropew fil-kaz 2168/2019/KR, b'mod
partikolari, fejn mehtieg, billi tinvoka l-possibbilta li tipprojbixxi I-persunal fkariga gholja milli jichu certi karigi
wara tmiem il-mandat tieghu, tistabbilixxi kriterji ghall-possibbilta li l-persunal imur jahdem mas-settur privat,
tinforma lill-applikanti ghal karigi gholja fl-Awtorita dwar il-kriterji meta dawn japplikaw, u tistabbilixxi proceduri
interni biex tizgura li meta membru tal-persunal taghha imur jahdem fimpjieg iehor, l-access tieghu jew taghha
ghall-informazzjoni kunfidenzjali jigi rtirat beffett immedjat; jistieden ukoll lill-Awtorita tikkunsidra li testendi I-
perjodu obbligatorju ta’ prekluzjoni ta’ 12-il xahar ghall-membri tal-persunal fkariga gholja li jikkontemplaw mossa
li tista” twassal ghal kunflitti ta’ interess wara impjieg pubbliku;

29. Jistieden lill-Awtorita tiehu spunt mill-pubblikazzjoni tal-opinjonijiet tal-kumitat tal-etika tal-Bank Centrali Ewropew
dwar kazijiet ta’ kunflitti ta’ interess u impjieg bi hlas wara mandat, sabiex tizdied it-trasparenza dwar il-possibbilta
ta’ kunflitti ta’ interess u l-impjieg bi hlas wara mandat;

Kontrolli interni

30. Jinnota li s-Servizz tal-Awditjar Intern (IAS) tal-Kummissjoni hareg rapport tal-awditjar dwar il-gestjoni tal-HR u 1-
etika li wassal ghal sitt rakkomandazzjonijiet ghal titjib u l-implimentazzjoni ta’ pjan ta’ azzjoni; jinnota li fi tmiem
1-2019 erba’ rakkomandazzjonijiet importanti kienu ghadhom miftuhin; iheggeg lill-Awtorita tinforma lill-awtorita
ta’ kwittanza dwar l-istatus tal-implimentazzjoni ta’ dawk ir-rakkomandazzjonijiet;

(3) Ara r-rapport specjali tal-Qorti tal-Awdituri: "Fl-attivitajiet kollha taghha, I-EIOPA toqghod hafna fuq il-kooperazzjoni mal-Awto-
ritajiet Nazzjonali Kompetenti, izda mhux dejjem tirc¢ievi l-appogg shih taghhom. B20 membru tal-persunal biss li jahdmu fuq
kwistjonijiet ta’ sorveljanza u 7 ohra fuq suggetti relatati, I-EIOPA qed tiffac¢ja sfida reali ftermini tat-twettiq tal-firxa wiesgha ta’
kompiti kumplessi li hija responsabbli ghalihom" https://www.eca.europa.eu/Lists/ECADocuments/SR18_29/SR_EIOPA_MT.pdf

31. Jinnota li I-IAS beda awditu komprensiv dwar l-ghodod ta’ sorveljanza fil-qasam tal-harsien tal-konsumatur; jinnota
li l-ezitu ta’ dak l-awditu u l-pjan ta’ azzjoni konsegwenti kellhom ikunu disponibbli sa tmiem 1-2020; jistieden lill-
Awtorita tinforma lill-awtorita ta’ kwittanza bl-ezitu tal-awditu;

32. Jinnota li l-qafas ta’ kontroll intern il-gdid tal-Awtorita gie adottat mill-bord manigerjali fNovembru 2018 u beda
japplika fJannar 2019; jinnota li I-funzjoni ta’ kontroll intern tal-Awtorita wettqet l-ewwel valutazzjoni annwali tas-
sistema kollha skont il-qafas ta’ kontroll intern il-¢gdid u kkonkludiet li l-komponenti u l-principji kollha gew
implimentati u jiffunzjonaw kif suppost; jistieden lill-Awtorita tirrapporta kif tqiesu l-izbalji fil-kalkolu ghad-deter-
minazzjoni tal-kontribuzzjonijiet tal-Unjoni u tal-NCAs tal-Membri tal-EFTA fil-valutazzjoni u ghaliex dan ma
wassalx ghall-identifikazzjoni ta’ nuqqas fil-principji 12 jew 13 tal-kontroll intern;

Kummenti ohra

33. Jinnota, fir-rigward tal-hrug tar-Renju Unit mill-Unjoni, i fi Frar 2019 I-Awtorita harget rakkomandazzjonijiet dwar
it-trattament ta’ negozju transfruntier minn kuntratti residwi wara d-data tal-hrug u li I-Awtorita kompliet tissorvelja
mill-qrib l-izviluppi u l-konformita mal-opinjonijiet u r-rakkomandazzjonijiet ghas-settur tal-assigurazzjoni;

34. Jilqa' l-isforzi maghmula biex jizdiedu ¢-cibersigurta u l-protezzjoni tad-data tal-Awtorita;

35. Jinnota l-isforzi tal-Awtorita biex tipprovdi post tax-xoghol kosteffettiv u ekologiku u biex tnagqas u tikkumpensa 1-
emissjonijiet ta’ CO, fdak li ghandu xjaqsam mal-bini u l-ivvjaggar taghha;

36. Jirreferi, rigward kummenti ohrajn ta’ natura orizzontali li jakkumpanjaw id-decizjoni tieghu dwar il-kwittanza,
ghar-rizoluzzjoni tieghu tad-29 ta’ April 2021 (%) dwar il-prestazzjoni, il-gestjoni finanzjarja u l-kontroll tal-agenziji.

(%) Testi adottati, P9_TA(2021)0215.

